
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
, ভারতবর্ষের স্বাধীনতা এবং পরাধীনতা । S8)
সিবিল ও মিলিটারি, এই দুই অংশে রাজকাৰ্য্য বিভক্ত, তখনকার কৰ্ম্মভাগ কতকটা সেইরূপই ছিল। ব্ৰাহ্মণের সিবিল কৰ্ম্মচারী, ক্ষত্রিয়েরা মিলিটারি। এখনও যেমন মিলিটারি অপেক্ষা সিবিল কৰ্ম্মচারীদিগের প্রাধান্য, তখনও সেইরূপ ছিল ; রাজপুরুষদিগের মধ্যে নিয্যেরাই রাজা নাম ধারণ করিতেন, কিন্তু কাৰ্য্যতঃ তাহাদিগের উপরেও ব্রাহ্মণের প্রাধান্য ছিল। প্রাচীন ভারতে ক্ষত্ৰিয়েরাই সর্বদা রাজা ছিলেন, এমত নহে। বোধ হয়, আদ্যকালে ক্ষত্ৰিয়েরাই রাজা ছিলেন, কিন্তু বৌদ্ধকালে মৌৰ্য্য প্রভৃতি সঙ্কর জাতীয় রাজবংশ দেখা যায়। চীনপরিব্রাজক হোয়েস্থ সাঙ সিন্ধুপারে ব্ৰাহ্মণ রাজা দেখিয়া গিয়াছিলেন। অন্যত্রও ১ ব্ৰাহ্মণের রাজা নাম ধারণ করিয়াছিলেন। মধ্যকালে 'অধিকাংশ রাজাই রাজপুত । বাজপুতেরা ক্ষত্ৰিয়বংশসস্তৃত সঙ্করজাতি মাত্র। ক্ষত্ৰিয়দিগের প্রাধান্য, প্রাচীন ভারতে চিরকাল অপ্রতিহত ছিল না, ব্ৰাহ্মণদিগের গৌরব এক দিনের জন্য লঘু হয় নাই। বেদদ্বেষী বৌদ্ধদিগের সময়েও রাজকাৰ্য্য ব্ৰাহ্মণদিগের হস্ত হইতে অন্য হস্তে যায় নাই।-কেন না, ঠাহারাই পণ্ডিত, সুশিক্ষিত, এবং কাৰ্য্যক্ষম। অতএব প্ৰাচীন ভারতে ব্ৰাহ্মণেরাই প্রকৃতরূপে রাজপুরুষপদে বাচ্য। সুবিজ্ঞ লিখক বাবু তারা প্ৰসাদ চট্টোপাধ্যায় বেঙ্গল মাগাজিনে একটি প্ৰবন্ধে যথার্থই লিখিয়াছিলেন যে, ব্ৰাহ্মণেরাই প্ৰাচীন ভারতের ইংরেজ छिtलिन्म । r
এক্ষণে জিজ্ঞাস্য যে, আধুনিক ভারতবর্ষে দেশী বিলাতিতে যে বৈষম্য, তাহ প্ৰাচীন ভারতে ব্ৰাহ্মণ শূদ্রের বৈষম্যের অপেক্ষা কি গুরুতর ?
রাজা ভিন্নজাতীয় হইলে যে জাতিপীড়া জন্মে, তাহা দুই প্রকারে ঘটে। এক বাজব্যবস্থাজনিত ; আইনে বিধি থাকে যে, রাজার স্বজাতীয়গণের পক্ষে এই এই রূপ ঘটিবেক, দেশীয় লোকের পক্ষে অন্য প্রকার ঘটিবেক । দ্বিতীয়, স্বজাতিপক্ষপাতী রাজার ইচ্ছাজনিত ; রাজপ্ৰসাদ রাজা স্বজাতিকে দিয়া থাকেন এবং তিনি স্বজাতিপক্ষপাতী বলিয়া রাজ্যের কাৰ্য্যে স্বজাতিকেই নিযুক্ত করিয়া থাকেন। ইংরেজ-শাসিত ভারতে, এবং ব্ৰাহ্মণ-শাসিত ভারতে এই দুইটি দোষ কি প্রকার বর্তমান ছিল দেখা যাউক ।
১ম । ইংরেজদিগের কৃত রাজব্যবস্থানুসারে, দেশী অপরাধীর জন্য এক বিচারালয়, বিলাতি অপরাধীর জন্য অন্য বিচারালয়। দেশী লোক ইংরেজ কর্তৃক দণ্ডিত হইতে পারে, কিন্তু ইংরেজ দেশী বিচারক কর্তৃক দণ্ডিত হইতে পারে না। ইহা ভিন্ন ব্যবস্থাগত বৈষম্য SDE DDD DDD SS DBD BDB S DBDDBBD DBD DBBDBD DBBB DDBDBBDDS BDS BBBS
ইংরেজের জন্য পৃথক বিচারালয় হউক, কিন্তু আইন পৃথক নহে। যেমন একজন দেশীয়

		 এই পাতা শেষ সম্পাদিত হয়েছে ১০:২৫টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

